
 

 

130. löggjafarþing 2003–2004.
Þskj. 1599  —  907. mál.

Svar

menntamálaráðherra við fyrirspurn Kristins H. Gunnarssonar um kostnað ríkisins við starfs-
nám.

Fyrispurnin hljóðar svo:
Hver er áætlaður kostnaður ríkisins við starfsnám eftir einstökum greinum, svo sem nudd,

snyrtifræði og iðnhönnun, og hvað þurfa nemendur að greiða af þeim kostnaði? 
Framlög ríkisins til starfsnáms byggjast á reiknuðum kostnaði við þá námsáfanga (greinar)

sem falla undir hverja námsbraut um sig. Áfangar eru misstórir, talið í einingum, hver eining
áfanga samsvarar að jafnaði tveimur kennslustundum á viku í eina önn. Hver nemandi hefur
að jafnaði 17 til 18 einingar undir á önn, 35 á ári. Allir áfangar aðalnámskrár eru skilgreindir
hvað varðar nemendafjölda (hópstærðir), húsnæði, búnað og stundafjölda. Framlögin hreyfast
síðan með nemendafjölda (nýtingu) og geta einnig breyst eftir stærð skóla og fjarlægð frá
Reykjavík. Á verðlagi fjárlaga 2004 leikur einingaverð mismunandi áfanga á bilinu 11.900
(venjulegt bóknám) til 35.600 (verklegt tækjavætt nám í efsta flokki).

 Framlög til hönnunarbrautar á borð við þá sem starfrækt er í Iðnskólanum í Hafnarfirði
(HÖ, 80 einingar) eru 1,4 millj. kr. á nemanda eða 362 þús. kr. á önn (fjórar annir). 

Almennt geta efnis- og innritunargjöld hæst orðið 58.500 kr. á ári, eða sem svarar til 1.670
kr. á einingu en lægst um 240 kr. á einingu nemenda í 35 eininga námi á ári. Munur þessara
gjalda liggur í misdýrum efnum sem unnið er með í áfanganum. Lægstu gjöld taka einungis
til lágmarksdreifingar á efni svo sem námsvísis, stundatöflu o.þ.h. 

Framlög vegna snyrtifræðibrautar (SN8, 101 eining) eru 2,2, millj. kr. á nemanda eða 437
þús. kr. á önn (fimm annir). Gjöld nemenda eru í samræmi við almennu regluna. 

Framlög vegna grunnnáms og sérgreina (fjórar annir) námsbrautar fyrir nuddara (NN, 66
af 98 einingum brautarinnar í heild) eru 958 þús. kr. á nemanda eða 239 þús. kr. á önn.
Nemendur greiða sjálfir fyrir verklega námið, 190 þús kr. á önn í tvær annir.

 Nákvæm yfirlit um framlög á hvern áfanga framagreindra brauta fylgir.

